
Соопштение за медиуми 
 

Децата со посебни образовни потреби и користењето на компјутери  
 

Денес  во Скопје,  програмата  на УСАИД, „Еднаков пристап за еднакви можности“, ги 

презентираше наодите од „Извештајот за потребите од користење асистивна технологија во 

редовните основни училишта“. Извештајот содржи податоци кои ќе послужат како основа за 

превземање идни чекори во насока на подобрување на квалитетот на образованието на 

учениците со посебни образовни потреби, и нивно вклучување (инклузија) во редовната настава. 

 

„Од суштинско значење е придобивките од овие технологии да бидат отворени и достапни 

за сите ученици, вклучително и за оние со посебни потреби“ – изјави американскиот амбасадор, 

Филип Рикер, „Јас би додал уште дека, овде не станува збор само за остварување човеково право, 

туку дека ова претставува основна карактеристика на едно инклузивно, демократско и 

просперитетно општество“. 

 

Истражувањето покажа дека, додека 70% од училиштата ги користат компјутерите во 

наставата, при тоа не се земени во предвид потребите на учениците со посебни образовни 

потреби. Сепак, училиштата веруваат дека учениците со посебни образовни потреби може да 

имаат корист од користење асистивна технологија. Националното истражување беше спроведено 

со цел да се изберат 20 редовни основни училишта, кои во рамките на програмата на УСАИД 

„Еднаков пристап за еднакви можности“ ќе добијат опрема и обуки за примена на асистивната 

технологија во наставата.  

 

ЗАБЕЛЕШКА ДО ИЗДАВАЧОТ: 

Програмата на УСАИД, „Еднаков пристап за еднакви можности“, ја спроведува 

здружението „Отворете ги прозорците“. За повеќе инфомации посетете го линкот: 

www.openthewindows.org. Американскиот народ, преку УСАИД, има инвестирано над 500 

милиони долари во Македонија од 1993 година. УСАИД имплементира проекти кои креираат нови 

работни места, ја редуцираат корупцијата и ги подготвуваат македонските студенти за новата 

работна сила. Овие иницијативи го подобруваат квалитетот на животот и ја поддржуваат 

транзицијата на Македонија кон стабилна и просперитетна демократија. УСАИД обезбедува 

економска и хуманитарна помош во повеќе од 100 земји. За повеќе информации, посетете ја 

страницата http://macedonia.usaid.gov.  

 


